
РАЗДЗЕЛ III
СТАНАЎЛЕННЕ БЕААРУСКАЙ ДЗІЦЯЧАЙ 

ЛІТАРАТУРЫ ^  С І^ ГС̂ А !?.

ТЭМА 3.1. АСАБЛІВАСЦІ РАЗВІЦЦЯ БЕЛАРУСКАЙ 
ДЗІЦЯЧАЙ ЛІТАРАТУРЫ Ў 20-30-я ГАДЫ
Асаблівасці развіцця беларускай дзіцячай літаратуры 

1920—1930-х гг. былі абумоўлены грамадска-палітычнымі 
абставінамі, што склаліся ў Беларусі ў гэты час. Лютаўская і 
Кастрычніцкая рэвалюцыі 1917 г., грамадзянская вайна, пе- 
рыяд беларусізацыі ў 1920-я гг., мэтанакіраваны ідэалагічны 
ўплыў і кантроль за развіццём мастацкай літаратуры, у тым 
ліку і дзіцячай, паўплывалі на з’яўленне ў гэтай галіне на- 
цыянальнага прыгожага пісьменства новых тэм, герояў, літа- 
ратурных жанраў. Адна з галоўных задач грамадства новага 
тыпу — выхаванне асобы паслярэвалюцыйнага часу, якая б 
займала актыўную грамадзянскую пазіцыю. У гэтых адносі- 
нах выключная роля надавалася мастацкай літаратуры для 
дзяцей і юнацтва як  той частцы ідэалагічнай прасторы, што 
спрыяе вырашэнню выхаваўчых задач.

Перыяд грамадзянскай вайны актуалізаваў ідэю ўзброе- 
нага змагання за новыя грамадскія ідэалы і новы лад жыцця; 
палітыка беларусізацыі ў 1920-я гг., перыяд 1930-х гг. спрыялі 
пангырэнню ідэі актыўнасці дзяцей і падлеткаў у грамадс- 
кім, у тым ліку школьным жыцці. Асноўныя дасягненні бе- 
ларусізацыі паўплывалі на развіццё нацыянальнай дзіцячай 
літаратуры. Навучанне ў школах здзяйснялася на беларускай 
мове (да 1928 г. восемдзесят працэнтаў школ было перавед- 
зена на беларускую мову навучання). Адбывалася актыўная

53

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



Рвздзел III. Станаўленне беларускай дзіцячай літаратуры

публікацыя Дзяржаўным выдавецтвам БССР літаратуры для 
дзяцей і падлеткаў; у выдавецтве быў створаны спецыяльны 
аддзел па выданні кніг для гэтай катэгорыі чытачоў. Ажыц- 
цяўлялася праца беларускіх перыядычных выданняў для дзя- 
цей і моладзі: “Зоркі”, “Беларускі піянер”, “Піянер Беларусі”, 
“Іскры Ільіча”, “Ю ный строитель”, “Искра Ильича” і інш. 
У М інску быў адкрыты тэатр юнага гледача (1931), што сты- 
мулявала ўзнікненне драматургічных твораў для дзяцей роз- 
нага ўзросту. Спачатку ў тэатры ажыццяўляліся пастаноўкі 
перакладных п ’ес, а з сярэдзіны 1930-х гг. у яго рэпертуары 
пачалі з ’яўляцца спектаклі па творах беларускіх пісьменні- 
каў; для тэатра ў гэты час пісалі Ілья Гурскі, Міхась Клім- 
ковіч, Віталь Вольскі. Беларускія пісьменнікі (Янка Купала, 
Якуб Колас, Зоська Верас, Алесь Гарун, Леаніла Чарняўс- 
кая, Андрэй Александрович, Анатоль Дзяркач, Міхась Чарот, 
Янка Маўр, Алесь Якімовіч, Міхась Лынькоў і інш.) мэта- 
накіравана звярталіся да стварэння мастацкіх твораў для пад- 
растаючага пакалення, Акрамя таго, пісьменнікі далучаліся 
да стварэння падручнікаў, хрэстаматый па роднай літаратуры 
для школ. Паказальны факт у гэтых адносінах — складанне 
А. Якімовічам падручніка для другога класа “Роднае слова” 
(1932), удзел у стварэнні хрэстаматыі для другога класа.

У гэты час пашыраецца тэматыка беларускай дзіцячай i 
юнацкай літаратуры.

Пісьменнікі звяртаюцца да адлюстравання ўнутранага 
свету дзіцяці, напоўненага захапленнямі і ўяўленнямі, адроз- 
нымі ад тых, што былі прадстаўлены, напрыклад, у дакаст- 
рычніцкіх апавяданнях беларускай дзіцячай літаратуры. Калі 
ў “малой” прозе Цёткі, Я. Коласа, 3. Бядулі, у некаторых апа
вяданнях М. Багдановіча і іншых пісьменнікаў пераважалі 
трагічныя праявы з жыцця маленькіх літаратурных герояў, 
звязаныя з іх закінутым дзяцінствам, то ў лірычных, пра- 
заічных, драматургічных творах 1920—1930-х гг. на першы 
план выходзіць адлюстраванне запатрабаванасці дзіцячых 
памкненняў, інтарэсаў, дзеянняў як  у самім дзіцячым свеце, 
так і ў свеце дарослых.

Тэма 3.1. Асаблівасці развіцця беларускайдэіцячай літаратуры ў 20-30-я гады

Асноўныя тэмы, героі, жанры беларускай дзіцячай літара- 
туры гэтага перыяду наступныя:

• дзіцячыя захапленні, прыгоды i героі гэтага свету — 
дзеці, падлеткі ў дасавецкі час (аповесці “М іколка-паравоз” 
М. Лынькова, “Ш лях з цемры” (першая кніга) Я. Маўра, п ’еса 
“Пастушкі” М. Чарота), казачныя героі (п’еса “Цудоўная дуд
ка” В. Вольскага і інш.);

• дабро і зло, іх барацьба, маральныя якасці, палярныя 
паводле іх сутнасці, рэальныя і казачныя героі ў гэтым свеце 
(зборнік п ’ес для дзіцячага тэатра “Ж ывыя казкі” А. Гару
на, казкі “Каваль Вярнідуб”, “ Казка пра смелага Вожыка” 
А. Якімовіча і інш.);

• свет дзіцячых і юнацкіх прыгод, захапленняў, памкнен- 
няў, здзяйсненняў і героі гэтага свету — дашкольнікі, вучні з 
розным узроўнем свядомасці, дарослыя (вершы “Хлопчык і 
лётчык”, “Алеся”, “Арлянятам” Я. Купалы, апавяданні “Вар
ка”, “Кот Знайдзён” Л. Чарняўскай, “Бярозавы конь”, “Ш час- 
це” Я. Маўра, “Янка-парашутыст” М. Лынькова, аповесці “На 
прасторах ж ы цця” Я. Коласа, “Палескія рабінзоны”, “ТВТ” 
Я. Маўра і інш.);

• піянерскі рух і яго маральныя ідэалы (зборнік апавя- 
данняў “Гул бубна” А. Якімовіча);

• вызваленчы рух у Заходняй Беларусі ва ўспрыман- 
ні дзяцей (апавяданні “Пра хлопчыка Яську”, “Ядвісін дуб” 
М. Лынькова);

• жыццё ў каланіяльных краінах і яго ахвяры — дзеці, 
падлеткі, маладыя людзі (апавяданні “Слёзы Тубі”, “Незвы- 
чайная прынада”, “Лацароні”, аповесці “Сын вады”, раман 
“Амок” Я. Маўра);

• гістарычнае мінулае чалавецтва і першабытныя людзі ў 
ім (аповесць “Чалавек ідзе” Я. Маўра);

• жывёльны свет і яго прадстаўнікі (аповесць “Пра сме
лага ваяку М ішку і яго слаўных таварышаў” М. Лынькова, 
“Казка пра мядзведзя” М. Танка і інш.);

• лясныя багацці Беларусі, стваральная будаўнічая праца 
(нарысы “Чорная кроў”, “Урал-Кузбас” Я. Маўра).

Раздзел III. Станаўленне беларускай дзіцячай літаратуры

Значную ролю ў выхаванні дзяцей і падлеткаў, папуляры- 
зацыі здабыткаў нацыянальнай літаратуры для гэтай часткі 
грамадства выконваў перыядычны друк.

Часопіс “Зоркі” (1921—1922) — першае беларускамоўнае 
паслярэвалюцыйнае выданне для дзяцей, якое ўяўляла сабой 
невялікую кніж ку з каляровай вокладкай. У першым нума- 
ры былі змешчаны пачатковыя літаратурныя вопыты Кузьмы 
Чорнага (верш “К  дзеткам” і апавяданне “Гузік”).

Да арганізацыі працы часопіса далучыліся такія пісь- 
меннікі, як  Змітрок Бядуля (галоўны рэдактар), Янка Купа
ла, Якуб Колас, Канстанцыя Буйло, Міхась Чарот і інш. На 
старонках гэтага выдання друкаваліся фальклорныя творы 
(казкі, дзіцячыя песні, загадкі), літаратурныя казкі з фаль- 
клорнай асновай (“Мурашка”, “Скарб”, “Панская хвароба” 
3. Бядулі), вершы (“Песня і казка”, “Мароз”, “Сын і маці” 
Я. Купалы, “Вясна”, “Юрка і кот” Я. Коласа, “Сняжынач- 
кі”, “На пасецы” 3. Бядулі і інш.), апавяданні (“Страшнае 
спатканне”, “Наталька, Джон і муха” Я. Коласа, п ’еса “Пас- 
туш кі” М. Чарота) і інш.

На развіццё дзіцячай літаратуры значны ўплыў аказа- 
ла дзейнасць Усесаюзнай піянерскай арганізацыі, якая была 
створана ў 1922 г. для выхавання падрастаючага пакалення ў 
рэвалюцыйным духу. Так, напрыклад, у адпаведнасці з рэза- 
люцыяй XIII з ’езда Расійскай Камуністычнай партыі (баль- 
шавікоў) “Аб друку” (1924) пад кантролем партыі разгарнула- 
ся праца па стварэнні літаратуры для дзяцей, у прыватнасці 
піянерскай. Такім чынам, ужо ў снежні 1924 г. у нашай рэс- 
публіцы пачаў выходзіць часопіс “Беларускі піянер”.

Гэтае выданне ўнесла вялікі уклад у працэс папулярьгза- 
цыі здабыткаў беларускай дзіцячай літаратуры (галоўны рэ
дактар, адказны сакратар — адпаведна пісьменнікі Уладзімір 
Дубоўка і Алесь Якімовіч; у справе выдання часопіса вялікую 
дапамогу Алесю Якімовічу аказаў Якуб Колас). Пераважная 
ўвага ў літаратурнай частцы “Беларускага піянера” надавала- 
ся піянерскай тэматыцы. На старонках часопіса змяшчаліся 
“Песня піянераў” Алеся Якімовіча, “Гімн піянераў” Алеся 
Гурло, тэксты піянерскіх песень Уладзіміра Дубоўкі “На прас- 
торах сініх”, “П іянеры”, “Бліскавіцы над лясамі”. Акрамя гэ-

Тэма 3.1. Асаблівасці развіцця беларускай дзіцячай літаратуры ў  20-30-я гады

тага, у часопісе друкаваліся казкі Якуба Коласа (“Рак-вусач”, 
"Дзед і мядзведзь”), Уладзіміра Дубоўкі (“М узыка-чарадзей”), 
Змітрака Астапенкі (“Змаганне”), апавяданні Змітрака Бядулі 
(“Кажы, дзе твой сын”), Янкі Маўра (“Слёзы Тубі”, “Лаца- 
роні”, “Звяры на караблі” і інш.), Алеся Якімовіча (“Марыль- 
ка” “Ю рка”, “ Ш эфы”, “ Гул бубна”) і інш.

Часопіс “ Іскры Ільіча” (1929—1941) — выданне, якое 
прыйшло на змену часопісу “Беларускі піянер” у выніку яго 
перайменавання (з 1945 г. часопіс “Іскры Ільіча” пачаў выда- 
ванца пад назвай “Бярозка”). На старонках гэтага выдання, 
акрамя матэрыялаў, прысвечаных вынікам першай пяцігодкі, 
важным палітычным мерапрыемствам, міжнародным падзе- 
ям, таксама друкаваліся мастацкія творы: нарысы Я. Маўра 
“Драўлянае апавяданне”, “Чужаземец”, апавяданні А. Якімові- 
ча “Хто ж быў за камандзіра?”, “Хто быў шкоднікам” і інш. 
3 часопісам супрацоўнічалі Я. Купала, Я. Колас, 3. Бядуля, 
М. Чарот і іншыя пісьменнікі.

Газета “П іянер Беларусі” (1929—1993) — першая беларус- 
кая газета для дзяцей, аб выданні якой было аб’яўлена на пер- 
шым Усебеларускім з’ездзе піянераў (10—15 жніўня 1929 г.). 
Матэрыялы газеты ў пераважнай болынасці мелі грамадска- 
публіцыстычную скіраванасць: расказвалася пра піянерскае 
жыцдё, грамадскую дзейнасць школьнікаў. Асноўныя аўта- 
ры — юныя карэспандэнты, што паведамлялі ў сваіх допісах 
пра інтарэсы сваіх аднагодкаў на месцах, здзяйсненне намераў 
і пачынанняў піянераў-актывістаў. “Перадавы вопы т” школь- 
нікаў, які прапагандавала газета, распаўсюджваўся ў гііянер- 
скіх арганізацыях. На старонках газеты друкаваліся таксама 
і літаратурныя тэксты маладых аўтараў (напрыклад, фельето
ны, гумарэскі, апавяданні і інш.).

Са старонак перыядычных выданняў асобнымі кніжка- 
мі выходзілі ў свет не толькі арыгінальныя творы беларускіх 
пісьменнікаў для дзяцей, a і заснаваныя на фальклорных воб- 
разах, сюжэтах, стылістыцы.

Асобае месца ў беларускай літаратуры гэтага перыяду зай- 
маюць верша ваныя казкі для дзяцей: “Казка пра жываглота”
(1935) Алеся Александровича, “Сказ пра Вяля” (1935), “Каз
ка пры Музыку” (1938) Максіма Танка, “Каваль Вярнідуб”

Раздзел III. Станаўленне беларускай дзіцячай літаратуры

(1936) Алеся Якімовіча, “Мурашка П алаш ка” (1939) Змітрака 
Бядулі і інш.

Нягледзячы на неадназначныя адносіны да вуснай народ- 
най творчасці ў 1920—1930-я гг., уплыў фальклору на беларус- 
кую дзіцячую літаратуру быў відавочным. Так, напрыклад, 
у 1920 г. выйшаў у свет зборнік п ’ес “Ж ывыя казкі” Алеся 
Гаруна, у якім  створаньг незвычайны казачны свет. У гэтым 
свеце сутыкаюцца добрае і злое, праўда і крыўда, але лепшыя 
праявы пры гэтым перамагаюць. Казка “Хлопчык у лесе” — 
гэта твор пра прыгоды вясковага хлопчыка, які, заблудзіўшы 
ў лесе, засынае, трапляе ў царства магутнага чараўніка, вы- 
ратоўвае з-пад яго ўлады палоненых ім дзяўчат. У казцы 
“Ш часлівы чырвонец” праслаўляюцца спагадлівасць, спра- 
вядлівасць: жабрачка тут ходзіць па свеце дзеля таго, каб да- 
памагчы людзям. Яна раскідвае на сваім шляху чырвонцы, 
якія дапамагаюць толькі сумленным людзям. Дзеці — героі 
гэтага твора — праходзяць своеасаблівыя шляхі маральнага 
выпрабавання. Перамагаюць справядлівасць, спачуванне, 
спагада; такая перамога дае надзею дзецям на тое, што свет 
можна змяніць да лепшага, але пры гэтым неабходна змяніц- 
ца найперш самім. “Дзіўны лапаць, або Не ўсё тое порах, што 
ў пораху ляжыць” апавядае пра незвычайныя прыгоды вяс
ковага хлопчыка, які знаходзіць лапаць, што ўмее гаварыць. 
3 яго дапамогай хлопчык-пастушок разумее чужыя думкі, ён 
выкрывае местачковых злодзеяў. Зборнік “Ж ывыя казкі” А. 
Гарун адрасаваў дзіцячым тэатрам. У прадмове да зборніка 
пісьменнік, звяртаючыся да дзяцей-акцёраў, пісаў, што не 
будзе супраць, калі яны, выконваючы ролі ў спектаклях па 
гэтых п ’есах, захочуць у іх нешта змяніць, дадаць штосьці 
сваё паводле уласных сімпатый. Такім чынам аўтар спрыяў 
развіццю фантазіі дзяцей, іх творчых здольнасцей, творчага 
мыслення.

Не без уплыву фальклорных традыцый створаны такія 
творы, як “Калыханка” А. Александровіча, казкі “Мураш
ка”, “Як божыя кароўкі хатку будавалі”, “Бліночак з неба”, 
“Іванка-прастачок” 3. Бядулі, “Каваль Вярнідуб”, “Казка пра 
смелага Вожыка” А. Якімовіча, “ Сказ пра Вяля”, “Казка пра 
Музыку”, “Казка пра М ядзведзя” М. Танка і інш.

Тэма 3.1. Асабл/васціразв/цця беларускай дзіцячай літаратуры ў 20-30-я гады

Так, напрыклад, у казцы “Каваль Вярнідуб” Алеся Які- 
мовіча выкарыстаны матывы некалькіх беларускіх чара- 
дзейных твораў пра волатаў, што заступаліся за абяздоленых 
і пакрыўджаных. Аб’ядноўваючы такія матывы, пісьменнік 
захаваў асноўныя асаблівасці беларускай народнай чарадзей- 
най казкі: размежаванне сацыяльна процілеглага свету дабра 
і зла, узвышэнне першага над апошнім. У вобразе галоўнага 
героя твора спалучана рэальнае і казачнае. “Каваль Вярні- 
дуб” сведчыць таксама пра плённае выкарыстанне яе аўтарам 
паэтыкі і рытмікі фальклорных твораў.

М аксім Танк пачаў сваю літаратурную творчасць не без 
уплыву фальклору, пра што сведчыць яго зарыфмаваная ле
генда аб Ш пілеўскім возеры. М аральна-этычная праблематы- 
ка акрэслена, напрыклад, у казцы “Мухамор”. Свет роднай 
прыроды апаэтызаваны ў “Казцы пра Мядзведзя”, дзе вы- 
карыстаны элементы вясельнага абраду ў эпізодах заручын 
і вяселля. Гэты твор напісаны ў традыцыях беларускіх на
родных казак; сярод дзеючых асоб — мядзведзь, воўк, ліса, 
зубр, казёл, зайцы, вавёрка, варона, сарока, певень, цецерукі, 
дзятлы. 3 гумарам тут асуджаюцца гультайства, прыстаса- 
вальніцтва мядзведзя. У “Казцы пра Музыку” фальклорная 
аснова твора падкрэслівае ідэю непадкупнасці сапраўднага 
мастацтва і непераможнай сілы народнага духу. Наогул жа 
пісьменнік наступным чынам вызначыў ролю народнай казкі 
ў новым часе: яна з ’яўляецца своеасаблівым скарбам для пра- 
фесійнага мастацтва, мае выключныя эстэтычна-выхаваўчыя 
якасці.

Перыяд 1920—1930-х гг. знамянальны для беларускай 
дзіцячай літаратуры яшчэ і тым, што ў гэты час адбывалася 
пашырэнне жанравай разнастайнасці беларускай прозы для 
дзяцей. К алі ў літаратуры пачатку XX ст. дамінавала апавя- 
данне для дзяцей і пра іх лес, то ў паслярэвалюцыйны перыяд 
побач з вершам, апавяданнем плённа развіваецца такі жанр, 
як  аповесць (“На прасторах ж ы цця” Я. Коласа, “Ш лях з цем- 
ры ” (першая частка), “Чалавек ідзе”, “Сын вады”, “Палескія 
рабінзоны”, “ТВТ” Я. Маўра , “Пра смелага ваяку М ішку i 
яго слаўных таварышаў”, “М іколка-паравоз” М. Лынькова 
і інш.). Такі факт пашырэння жанравых набыткаў беларускай

Раздаем Ш. Сганаўленне беларускай дз/цячай літара туры

дзіцячай літаратуры сведчыў пра паказальную тэндэнцыю гэ- 
тай часткі нацыянальнага прыгожага пісьменства: заглыблен- 
не не толькі ў падзейны бок мастацкага свету твораў, a і ў яго 
характары, праблемы, эстэтычны змест.

Беларуская дзіцячая літаратура 1920—1930-х гг. развіва- 
лася не толькі ў савецкай, a і ў заходняй частцы Беларусі. 
Найбольш паказальнымі фактамі ў гэтых адносінах з’яўляюцца 
наступныя: выданне часопіса “Заранка”, выдавецкая дзейнасць 
і літаратурная творчасць Зоські Верас.

“Заранка” (Вільня, 1927—1931) — заходнебеларускі ілюс- 
траваны часопіс для дзяцей, рэдактарам і выдаўцом якога 
была Зоська Верас (Людвіка С івіцкая-Войцік (Л. Войціка- 
ва)). Распачынаючы выданне гэтага часопіса, яго рэдактар 
меркавала, што “Заранка” можа стаць крыніцай, якая дапа- 
можа знайсці юным чытачам адказы на многія іх пытанні, 
звесткі пра мінулае Беларусі, яе жыхароў, будзе несці святло 
і дабро ў душы чытачоў, любоў да Бацькаўшчыны-Беларусі. 
Пра такія намеры асветніцы і пісьменніцы сведчыў яе зварот 
да чытачоў (першая кніж ка часопіса, сакавік 1927). Рэдактар 
знаёміла аўдыторыю часопіса з творамі Я. Купалы, Я. Кола- 
са, А. Гаруна, 3. Бядулі, друкавала фальклорныя творы, ма- 
тэрыялы пра культуру, гісторыю роднага краю. 3 часопісам 
супрацоўнічалі такія пісьменнікі, як  Міхась Машара, Галь- 
яш  Леўчык, Сяргей Новік-Пяюн, Сяргей Крывец і інш.

Акрамя часопіса “Заранка”, 3. Верас выдавала таксама 
“часопіс для дзяцей “ПралескГ  (1934—1935). У  1920—1930-я гг. 
друкавала ў  заходнебеларускай перыёдыцы вершы, апавяданні, 
эсэ, пераклады”1.

3. Верас таксама непасрэдна далучылася да літаратурнай 
творчасці для дзяцей. Ёй належаць вершы “Чароўны край” 
(1922), “Н аім ян ін ы ” (1927), “Сонейка грэе” (1929), апавяданні 
“Калядамі” (1927), “Прыйшла вясна” (1928), легенда “Скуль 
узяліся ў нас бярозы і асіны” (1927), лірычны абразок2 “Ча-

1 Пяткевіч, A.M. Верас Зоська /  A.M. Пяткевіч / /  Беларускія пісьмен- 
нікі : біябібліяграфічны слоўнік. У 6 т. Т. 2. М інск, 1993. С. 9.
2 Абразок — жанравая форма апавядання, якое нагадвае альбо стварае 
карціну, узор, абрысы нечага традыцыйнага (практычна нязменнага) з 
уласцівымі для гэтай традыцыйнасці характарыстычнымі прыметамі.

Тэма 3.1. Асаблівасці разв/цця беларускай дзіцячай літаратуры ў  20-30-я гады

раўніца” (1933) і інш ыя творы, што ўвайшлі ў зборнік “Ка- 
ласкі” (1985), які складаецца з трох раздзелаў: першы (“Ча- 
роўны край”) змяшчае лірычныя творы, другі і трэці (“Поры 
года”, “Настроі”) складаюць празаічныя творы.

Першыя дзве часткі зборніка “Каласкі” — гэта творы пры- 
родапазнавальнага (вершы “Чароўны край”, “На ім яніны ”, 
“Сонейка грэе”, “У бары”, апавяданні “Калядамі”, “Прыйш- 
ла вясна”, “Періяыя кветкі”, “У каго прыгажэй”, “ Птушыная 
елка”, абразок “Чараўніца”, легенды “Ж аваранак”, “Скуль 
узяліся ў нас бярозы і асіны”, нарыс “Амяла”, зварот-прамо- 
ва “Для нашых прыяцеляў”) і побытавага зместу з прырода- 
пазнавальнымі элементамі (апавяданні “У грыбы”, “Вясёлая 
работа”). Акрамя таго, у гэтых частках прадстаўлены творы з 
сацыяльнымі матывамі, у якіх адлюстраваны эгіізоды горкага 
лёсу сіраты (верш “Песня сіраты”, абразок “Рыбкі”), дзіцячай 
спагады да сіроцкай адзіноты (абразок “Добрае сэрца”).

Трэцяя частка зборніка “Каласкі” — гэта апавяданні, у 
якіх адлюстраваны ўзрушаны стан (настрой) свядомасці асоб- 
нага чалавека па аналогіі з прыроднай прасторай (“Думкі”, 
“Летнія ночы”), аб’екты прыроднага асяроддзя, як ія  таксама 
знаходзяцца ў неспакойным стане (“Плылі хмаркі”, “ Было 
лета”, “Вецер выў”, “У лесе”) і інш. Большая частка твораў 
гэтай часткі зборніка, за выключэннем апавядання “Лас- 
таўка”, адрасаваны дарослай аўдыторыі: у іх адлюстраваны 
ўзрушаныя настроі, гіраявы свядомасці чалавека, што шукае 
гармоніі ў неспакойным свеце прыроды, часткай якой ён сам 
з’яўляецца.

У вершах першай часткі зборніка паэтызуюцца такія з’явы 
ў прыродзе, як красаванне жыта “на ўзгорку крутым", маўклі- 
васць бусла, галашэнне кнігаўкі, заклапочанасць гусака “на 
лузе зялёным”, прыгажосць і сум прыазёрнай прасторы (“Ча- 
роўны край”), гармонія і “ціхі тон ні то песні, ні то звона” ў 
прасторы “лесу і поля, лугу і нівы" (“На ім яніны ”), надыход 
вясны і сонечных цёплых дзён (“Сонейка грэе”).

Прыродаапісальны матыў у гэтай групе вершаў1 выступае 
своеасаблівым разгорнутым фонам, ілюстрацыяй да агучаных

1 Далей вершы характарызуюцца ў той паслядоўнасці, у якой яны змеш- 
чаны ў зборніку “Каласкі” (1985).

Раздзел III. Станаўленне беларускай дзіцячай літаратуры

у вершах з ’яў ca сферы чалавечых адносін: просьбы (“Просім 
сонца край каханы / /  Абудзіць i а б а г р э ц ь — “Сонейка грэе”), 
канстатаванага факта з дзідячага жыцця (радасць, прыўзняты 
настрой з нагоды ім янін  — “На ім яніны ”), выказанага дарос- 
лым чалавекам намеру адкрыць дзіцяці таямнічы свет пры- 
роднага наваколля {“Сыночку, маленькі, ты ручку мне дай, / /  
Цябе павяду я ў  нязведаны край <...>” (12) — “На ім яніны ”).

У вершах “Сонейка грэе”, “На ім ян ін ы ”, “Чароўны край” 
спалучаны пазнавальнасць у адносінах да свету прыроды i 
загадкавасць у дачыненні да некаторых сацыяльных праяў. 
Так, у першым з названых вышэй твораў такая загадкавасць 
скіравана ў адносінах да “краю каханага”, які (калі мець на 
ўвазе час i месца стварэння верша: 1929 г., Заходняя Бела
русь) чакае сонца абуджэння, цяпла не толькі для прыроды, а 
i зняволенага народа з яго, як  у зімовы час, “цёмнымі, сумны- 
мі днямГ. У другім вершы загадкавым (“дзівам”) з’яўляецца 
прыўзняты настрой успрымання прыроднай прасторы. “Лес i 
поле, луг і ніва Ц Зазвінелі ціхім тонам, / /  Hi то песняй, ні то 
звонам” (9). Гэтае “дзіва” вы клікана чаканай з ’явай у жыцці 
дзіцяці — Толі — яго імянінамі. У трэцім вершы вызначаная 
вышэй загадкавасць утрымліваецца ў сферы наступных воб- 
разаў: рай прыроднага наваколля, русалкі-казьіткі, што хава- 
юцца ў жыце, пан бусел, які “на лузе зялёным стаіць”, кнігаў- 
ка, што “ўецца і просіць: піць-піць”, нахіленыя вербы і прапа- 
нова маці (“Ля берага вербы хістаюцца, плачуць... Ц  Чаго яны 
плачущ? Ты сэрцам згадай... / /  Сыночку маленькі, ты ручку  
мне дай...”( 13)). У дадзеным выпадку міфалагічныя вобразы, 
што першапачаткова ўзніклі як  вы нік назірання іх аўтарамі 
пэўных сацыяльных адносін, утрымліваюць у сабе значную 
загадку. У сувязі з гэтым названыя вышэй вобразы верша 
“Чароўны край” патрабуюць даходлівай інтэрпрэтацыі для 
маленькага слухача (чытача). Заклік да такой інтэрпрэтацыі 
якраз і ўтрымліваецца ў апошнім радку гэтага твора.

1 Верае, 3. Каласкі : вершы, апавяданні /  3. Верас. Мінск, 1985. С. 7. 
Далей спасылкі на гэтае выданне даюцца непасрэдна ў тэксце: у дужках 
указваецца нумар старонкі.

Тэма 3.1. АсаблІвасцІ разв/цця беларускай дзіцячай літаратуры ў 20-30-я гады

У апавяданнях 3. Верас узнаўляе акаляючы дзяцей свет 
прыроды, звяртае ўвагу на яго прыгажосць і карысць для 
людзей.

Так, разам з маленькімі героямі апавядання “Каляда- 
мі” пісьменніца не толькі разважае і сведчыць пра карысць 
для людзей птушкі шчыгліка, a і падводзіць да ўсведамлення 
неабходнасці беражлівых адносін з боку людзей да птушак 
у зімовы час. Ролю натхняльніка дзяцей на такія адносіны 
выконвае тут дасведчаны гімназіст (старэйшы брат аднаго з 
дзяцей) Ёзік, які расказвае ім пра “святлейшых людзей”, што 
ў “другіх краях” “дбаюць аб прыяцельніцах-птушках”. У выніку 
хлопчыкі прыходзяць да высновы, што і яны  павінны рабіць 
нешта карыснае для птушак у цяж кі для іх зімовы час. “<...> 
давайце карміць птушак, сцерагчы i прынаджваць у  нашыя са- 
дочкі. Вось весела будзе, як вясною зробяць яны гнёзды каля ха
та ў  i пачнуцъ шчабятаць свае песні” (17—18).

Дарослыя спрыяюць адкрыццю прыгажосці прыроднага 
свету для дзяцей таксама і ў апавяданнях “Прыйшла вясна”, 
“Першыя кветкі”. Бацька маленькага Янкі расказвае сыну 
пра вясеннія кветкі пралескі, тым самым натхняючы яго на 
пошук і збіранне іх у лесе. Пісьменніца стварае своеасаблівую 
замалёўку пазнання маленькім героем гэтага твора адной з 
таямніц прыроды: абуджэнне да ж ы цця пасля доўгага i ха- 
лоднага зімовага сну пралесак — прадвеснікаў сапраўднай 
вясны.

У “ГТершых кветках” настаўнік у час экскурсіі ў лес ад- 
крывае дзецям свет вясенніх раслін: сончыкаў, падбелу, 
пралесак, ляшчыны. Пісьменніца тут разам з настаўнікам i 
дзецьмі звяртае ўвагу на прыгажосць вясенніх кветак, на тое, 
як  гэтая прыгажосць здольна аздобіць светлым настроем i це- 
плынёй наваколле i душу чалавека. Пазнанне героямі апа
вядання вясенняга лесу i лугу не заканчваецца толькі гэтай 
экскурсіяй. Настаўнік адкрывае вучням перспектыву больш 
глыбокага спасціжэння свету раслін. “А мы праз пару тыдняў 
ізноў выйдзем у  поле і ў  лес паглядзецъ, каго там вясна пра гэты 
час выклікала на свет” (23).

Вобразы дзяцей у разгледжаных вышэй апавяданнях жы- 
выя і пераканальныя; героі гэтых твораў непаседлівыя, цікаў-

Раздзел III. Станаўленне беларускай дэіцячай літарагуры

ныя, дапытлівыя, дасціпныя — яны імкнуцда да пазнання 
таямніц і прыгажосці акаляючага іх свету прыроды.

Мастаикую прасгору сваіх празаічных твораў 3. Верас 
напаўняе духам народных легенд; такая асаблівасць уласці- 
ва апавяданням “Ж аваранак”, “Скуль узяліся ў нас бярозы і 
асіны”. У апошнім з названых твораў пераказваецца гісторыя 
ператварэння ў асіну гультаяватай дачкі і ў бярозу яе маці. 
Такая чароўная метамарфоза адбываецца ў выніку неабду- 
манага, раптоўнага і выпадковага праклёну: маткаю дачкі і 
бацькам жонкі. Такім чынам пісьменніца не толькі стварае 
своеасаблівую легенду пра паходжанне бяроз і асін на “нашай 
зямлі”, a і нібыта папярэджвае пра адказнасць за раптоўна 
агучаныя неабдуманыя словы.

У абразку “Чараўніца” створаны метафарычны вобраз 
Чараўніцы-Зімы — “госці нашай шіпогодняй з далёкай Поўна- 
чы” (40). Гэты твор спрыяе фарміраванню ў маленькага чыта- 
ча вобразнага ўяўлення і выказвання, асацыяцыйнага ланцу- 
га назіранняў і ацэнак.

Першыя два раздзелы зборніка “Каласкі” 3. Верас, ня- 
гледзячы на яго выхад у свет ужо ў савецкі час (творы, змешча- 
ныя тут, адносяцца да 1911—1937 гг.), засведчыў адзін з асвет- 
ніцка-педагагічных прынцыпаў, на які арыентаваліся аўтары 
чытанак, хрэстаматый пачатку XX ст., 1920—1930-х гг., — вы- 
хаванне ў дзяцей любові, беражлівага стаўлення да прыроды 
роднага краю, яго прыгажосці і таямніц.

Адукацыйна-асветніцкая праца 3. Верас (найперш выдан
не дзіцячых часопісаў), створаныя ёю вершы, апавяданні для 
дзяцей сведчаць пра тое, што пісьменніца годна працягвала 
ў новых грамадска-палітычных умовах асветніцка-педагагіч- 
ныя традыцыі, што закладваліся ў пачатку XX ст. Цёткай і 
Якубам Коласам1.

1 У сувязі з гэтым варта прыгадаць наступныя факты.
Цётка стварыла “Першае чытанне для дзетак беларусаў” (1906), апублі- 
кавала ў ім, апроч іншага, творы прыродаапісальнага зместу. Яна рэдага- 
вала літаратурна-мастацкі і навукова-папулярны часопіс для беларускай 
моладзі “Лучынка” (М інск, 1914), апублікавала ў ім апавяданні “Гутаркі 
аб птушках (Жаваранак)”, артыкул “Пералётныя птуш кі” і інш.
Якуб Колас стварыў “Другое чытанне для дзяцей беларусаў” (1909), 
змясціў у ім шэраг пейзажных апавяданняў.

Тэма 3.1. Асаблівасцірэзвіцця беларускай дзіцячай л/таратуры ў 20-30-я гады

Беларуская дзіцячая літаратура ахарактарызаванага перы- 
яду мае значныя мастацкія дасягненні. Адбываецца творчае 
выкарыстанне здабыткаў вуснай народнай творчасці, стварэн- 
не кніг-чытанак, тэматычных зборнікаў, перыядычнага дру- 
ку для дзяцей. У мастацкай літаратуры для дзяцей і юнацтва 
з’яўляецца новы тыл літаратурнага героя, які неабыякавы да 
падзей, фактаў, праяў, што адбываюцца ў грамадстве, акаля- 
ючым сацыяльным і прыродным свеце. Выкарыстоўваюцца 
магчымасці разнастайных жанравых форм пры адлюстраван- 
ні рэчаіснасці, што сведчыць пра паступовае складванне ў 
нацыянальнай літаратуры самастойнай i адметнай яе част- 
кі — беларускага дзіцячага прыгожага пісьменства новага 
часу. Аўтары твораў для дзяцей таксама акрэслівалі напрамкі 
выхаваўчай праграмы агульнагуманістычнага і нацыянальна- 
га зместу, рэалізацыі якой садзейнічалі як  іх літаратурныя 
творы, так і грамадская дзейнасць.

П ы т а н н І  і з а д а н н і
1. Якія тэмы , жанры, героі ўласцівыя для беларускай дзіцячай  

літаратуры 1920—1930-х гг.?
2. Н азавіце перы яды чны я вы данні для  дзяцей  1920—1930-х гг.
3. Я кія з ф альклорны х традыцы й аказалі найбольш ы  ўплы ў на 

беларускую  дзіц яч ую  літаратуру 1920—1930-х гг.? Коратка ахаракта- 
ры зуйце ІХ сэн с , ролю , пры вядзіце адпаведны я прыклады.

4. Вызначце і ахарактары зуйце галоўныя тэндэнцы і ў развіцці 
беларускай дзіцяч ай  літаратуры 1920—1930-х гг.

5. А крэсліце тэматыку, праблематыку апавяданняў 3. Верас для 
дзяцей. Ахарактарызуйце вобразы і выхаваўчае значэнне гэтых твораў.

6. Зм адэлю йце выразнае чы танне і інтэрпрэтацы ю  для наву- 
чэнцаў малодш ага ўзросту верша “Чароўны  край” 3. Верас. Выка- 
рыстайце пры гэтым тлум ачэнне паходж ання і сутнасці наступны х  
вобразаў верша: рай, русалкі, бусел, кнігаўка, вярба. У якасці дапа-

Названая вышэй спадчына гэтых пісьменнікаў мела выключнае асвет- 
ніцкае і выхаваўчае значэнне, гарманічна дапаўняла намаганні асветні- 
каў і адраджэнцаў пачатку XX ст., накіраваныя на выхаванне маладога 
пакалення беларусаў: самадастатковага ў нацыянальным плане, эстэ- 
тычна ўзвышанага, нераўнадушнага да акаляючага свету.
Пра гэта больш падрабязна гл. у: Беларуская дзіцячая літаратура : вучэб. 
дапаможнік /  А.М. Макарэвіч [і інш.1 ; пад агульн. рэд. А.М. Макарэві- 
ча, М.Б. Яфімавай. М інск, 2008. С. 110-126, 134-140.

Раздзел III. Станаўленне беларускай дзіцячай літара туры

можнай крыніцы вазьміце слоўнік “Беларуская міфалогія”1 (альбо 
іншыя энцыклапедычныя крыніцы).

А і т а р а т у  ра
Асноўная

1. Беларуская дзіцячаялітартураівучэб. дапаможнік/А.М . Ма- 
карэвіч [і інш.] ; пад агульн. рэд. А.М. Макарэвіча, М.Б. Яфімавай. 
Мінск, 2008.

2. Беларуская міфалогія : энцыклапед. слоўнік /  С. Санько 
[і інш.]. Мінск, 2004.

3. Верас, 3. Каласкі : вершы, апавяданні /  3. Верас. Мінск, 
1985.

4. Верас, 3. [Творы] /  Зоська Верас / /  Беларуская дзіцячая літа- 
ратура. Хрэстаматыя /  аўт.-уклад. М.Ф. Шаўлоўская. Мінск, 2003.

Дадатковая

1. Гілевіч, Н. 3 любоўю да краю і людзей /  Н. Гілевіч / /  Верас, 
3. К аласкі: вершы, апавяданні. Мінск, 1985. С. 5—6.

2. Грачанікаў, А. “Бярозка” /  А.С. Грачанікаў / /  Энцыклапедыя 
літаратуры і мастацтва Беларусі. У 5 т. Т. 1. Мінск, 1984. С. 550.

3. Jlic, А. “Заранка” /  А.С. Ліс / /  Энцыклапедыя літаратуры i 
мастацтва Беларусі. У 5 т. Т. 2. Мінск, 1985. С. 488.

4. Бігеза, В.М. “Зоркі” /  В.М. Бігеза / /  Энцыклапедыя літарату- 
ры i мастацтва Беларусі. У 5 т. Т. 2. Мінск, 1985. С. 538.

5. Макарэвіч, А.М. Беларуская дзіцячая літаратура ў тэрмінах 
і паняццях : дапаможнік /  A.M. Макарэвіч, В.І. Караткевіч ; пад 
агульн. рэд. А.М. Макарэвіча. Магілёў, 2014. С. 55-58, 114-118.

6. Пяткевіч, А.М. Верас Зоська /  A.M. Пяткевіч / /  Беларускія 
пісьменнікі : біябібліяграфічны слоўнік. У 6 т. Т. 2. Мінск, 1993. 
С. 9-10.

7. Саламевіч, Н. Адданасць /  Н. Саламевіч / /  Верас, 3. К аласкі: 
вершы, апавяданні. Мінск, 1985. С. 58-62.

8. Угальнік, І.У. “Піянер Беларусі” /  І.У. Угальнік / /  Энцыклапе
дыя літаратуры і мастацтва Беларусі. У 5 т. Т. 4. Мінск, 1987. С. 302.

1 Беларуская міфалогія : энцыклапед. слоўнік /  С. Санько [і інш.]. 
Мінск, 2004. С. 51-52, 106, 250-251, 421-422, 434-435.

